
oà 
näräyaëaù paro’vyaktäd aëòam avyakta-sambhavam | 

aëòasyäntas tv ime lokäù sapta-dvépä ca mediné || 
 

sa bhagavän såñövedaà jagat | tasya ca sthitià cikérñuù maréòyädén agre såñövä prajäpatén 
pravåtti-lakñaëaà dharmaà grähayämäsa vedoktam | tato’nyän ca sanaka-sanandanädén 
utpädya nivåtti-lakñaëaà dharmaà jïäna-vairägya-lakñaëaà grähayämäsa | dvividho hi 
vedokto dharmaù pravåtti-lakñaëo nivåtti-lakñaëaç ca | jagataù sthiti-käraëam | präëinäà 
säkñäd abhyudaya-niùçreyasa-hetur yaù sa dharmo brähmaëädyair varëibhir äçramibhiç ca 
çreyo’rthibhir anuñöhéyamänaù | dérgheëa kälena anuñöhätèëäà kämodbhaväd dhéyamäna-
viveka-jïäna-hetukena adharmeëa abhibhüyamäne dharme, pravardhamäne ca adharme, 
jagataù sthitià paripipälayiñuù sa ädi-kartä näräyaëäkhyo viñëur bhaumasya brahmaëo 
brähmaëatvasya cäbhirakñaëärthaà devakyäà vasudeväd aàçena kåñëaù kila sambabhüva | 
brähmaëatvasya hi rakñaëena rakñitaù syäd vaidiko dharmaù tad-adhénatväd varëäçrama-
bhedänäm |  
 
sa ca bhagavän jïänaiçvarya-çakti-bala-vérya-tejobhiù sadä sampannas triguëätmikäà 
vaiñëavéà sväà mäyäà müla-prakåtià vaçékåtya, ajo’vyayo bhütänäm éçvaro nitya-çuddha-
buddha-mukta-svabhävo’pi san, sva-mäyayä dehavän iva jäta iva ca lokänugrahaà kurvan 
lakñyate | sva-prayojanäbhäve’pi bhütänujighåkñayä vaidikaà hi dharma-dvayam arjunäya 
çoka-moha-mahodadhau nimagnäya upadideça guëädhikair hi gåhéto’nuñöhéyamänaç ca 
dharmaù pracayaà gamiñyatéti | taà dharmaà bhagavatä yathopadiñöaà veda-vyäsaù 
sarvajïo bhagavän gétäkhyaiù saptabhiù çloka-çatair upanibabandha | 
 
tad idaà gétä-çästraà samasta-vedärtha-sära-saìgraha-bhütaà durvijïayärthaà tad-
arthäviñkaraëäya anekair vivåta-pada-padärtha-väkya-väkyärtha-nyäyam api atyanta-
viruddhänekärthatvena laukikair gåhyamäëam upalabhyähaà vivekato’rtha-nirdhäraëärthaà 
saàkñepato vivaraëaà kariñyämi |  



 
tasya asya gétä-çästrasya saàkñepataù prayojanaà paraà niùçreyasaà sa-hetukasya 
saàsärasya atyantoparama-lakñaëam | tac ca sarva-karma-sannyäsa-pürvakäd ätma-jïäna-
niñöhä-rüpäd dharmäd bhavati | tathä imam eva gétärtha-dharmam uddiçya 
bhagavataivoktam | sa hi dharmaù suparyäpto brahmaëaù pada-vedane [Mbh 14.16.12] ity 
anugétäsu | tatraiva coktaà – naiva dharmé na cädharmé na caiva hi çubhäçubhé [Mbh 
14.19.7],  yaù syäd ekäyane lénas tüñëéà kiàcid acintayan [Mbh 14.19.1], jïänaà saànyäsa-
lakñaëam [Mbh 14.43.26] iti ca | ihäpi cänte uktam arjunäya – sarva-dharmän parityajya mäm 
ekaà çaraëaà vraja [Gétä 18.66] iti |  
 
abhyudayärtho’pi yaù pravåtti-lakñaëo dharmo varëän äçramäàç coddiçya vihitaù sa devädi-
sthäna-präpti-hetur api san, éçvarärpaëa-buddhyänuñöhéyamänaù sattva-çuddhaye bhavati 
phaläbhisandhi-varjitaù | çuddha-sattvasya ca jïäna-niñöhäyogyatä-präpti-dväreëa jïänotpatti-
hetutvena ca niùçreyasa-hetutvam api pratipadyate | tathä cemam evärtham abhisandhäya 
vakñyati brahmaëy ädhäya karmäëi [Gétä 5.10], yoginaù karma kurvanti saìgaà tyaktvätma-
çuddhaye [Gétä 5.11] iti |  
 
imaà dviprakäraà dharmaà niùçreyasa-prayojanam | paramärtha-tattvaà ca väsudeväkhyaà 
para-brahmäbhidheya-bhütaà viçeñataù abhivyaïjayad viçiñöa-prayojana-
sambandhäbhidheyavad gétä-çästram | yatas tad-artha-vijïänena samasta-puruñärtha-siddhiù | 
ataù tad-vivaraëe yatnaù kriyate mayä || 

dharma-kñetre kuru-kñetre samavetä yuyutsavaù | 
mämakäù päëòaväç caiva kim akurvata saàjaya ||1|| 

 
saàjaya uväca 

dåñövä tu päëòavänékaà vyüòhaà duryodhanas tadä | 
äcäryam upasaàgamya räjä vacanam abravét ||2|| 

paçyaitäà päëòu-puträëäm äcärya mahatéà camüm | 
vyüòhäà drupada-putreëa tava çiñyeëa dhématä ||3|| 

atra çürä maheñväsä bhémärjuna-samä yudhi | 
yuyudhäno viräöaç ca drupadaç ca mahärathaù ||4|| 

dhåñöaketuç cekitänaù käçiräjaç ca véryavän | 
purujit kuntibhojaç ca çaibyaç ca nara-puàgavaù ||5|| 
yudhämanyuç ca vikränta uttamaujäç ca véryavän | 

saubhadro draupadeyäç ca sarva eva mahä-rathäù ||6|| 
asmäkaà tu viçiñöä ye tän nibodha dvijottama | 

näyakä mama sainyasya saàjïärthaà tän bravémi te ||7|| 
bhavän bhéñmaç ca karëaç ca kåpaç ca samitiàjayaù | 
açvatthämä vikarëaç ca saumadattir jayadrathaù ||8|| 

anye ca bahavaù çürä mad-arthe tyakta-jévitäù | 
nänä-çastra-praharaëäù sarve yuddha-viçäradäù ||9|| 

aparyäptaà tad asmäkaà balaà bhéñmäbhirakñitam | 



paryäptaà tv idam eteñäà balaà bhémäbhirakñitam ||10|| 
ayaneñu ca sarveñu yathä-bhägam avasthitäù | 

bhéñmam eväbhirakñantu bhavantaù sarva eva hi ||11|| 
tasya saàjanayan harñaà kuru-våddhaù pitämahaù | 

siàha-nädaà vinadyoccaiù çaìkhaà dadhmau pratäpavän ||12|| 
tataù çaìkhäç ca bheryaç ca paëavänaka-gomukhäù | 

sahasaiväbhyahanyanta sa çabdas tumulo’bhavat ||13|| 
tataù çvetair hayair yukte mahati syandane sthitau | 

mädhavaù päëòavaç caiva divyau çaìkhau pradadhmatuù ||14|| 
päïcajanyaà håñékeço devadattaà dhanaàjayaù | 

pauëòraà dadhmau mahä-çaìkhaà bhéma-karmä våkodaraù ||15|| 
ananta-vijayaà räjä kunté-putro yudhiñöhiraù | 

nakulaù sahadevaç ca sughoña-maëipuñpakau ||16|| 
käçyaç ca parameñväsaù çikhaëòé ca mahä-rathaù | 
dhåñöadyumno viräöaç ca sätyakiç cäparäjitaù ||17|| 

drupado draupadeyäç ca sarvaçaù påthivé-pate | 
saubhadraç ca mahäbähuù çaìkhän dadhmuù påthak påthak ||18|| 

sa ghoño dhärtaräñöräëäà hådayäni vyadärayat | 
nabhaç ca påthivéà caiva tumulo vyanunädayan ||19|| 
atha vyavasthitän dåñövä dhärtaräñörän kapi-dhvajaù | 

pravåtte çastra-saàpäte dhanur udyamya päëòavaù ||20|| 
håñékeçaà tadä väkyam idam äha mahé-pate | 

senayor ubhayor madhye rathaà sthäpaya me’cyuta ||21|| 
yävad etän nirékñe’haà yoddhu-kämän avasthitän | 

kair mayä saha yoddhavyam asmin raëa-samudyame ||22|| 
yotsyamänän avekñe’haà ya ete’tra samägatäù | 

dhärtaräñörasya durbuddher yuddhe priya-cikérñavaù ||23|| 
evam ukto håñékeço guòäkeçena bhärata | 

senayor ubhayor madhye sthäpayitvä rathottamam ||24|| 
bhéñma-droëa-pramukhataù sarveñäà ca mahékñitäm | 

uväca pärtha paçyaitän samavetän kurün iti ||25|| 
taträpaçyat sthitän pärthaù pitèn atha pitämahän | 

äcäryän mätulän bhrätèn puträn pauträn sakhéàs tathä ||26|| 
çvaçurän suhådaç caiva senayor ubhayor api | 

tän samékñya sa kaunteyaù sarvän bandhün avasthitän ||27|| 
kåpayä parayäviñöo viñédann idam abravét | 

dåñövemaà svajanaà kåñëa yuyutsuà samupasthitam ||28|| 
sédanti mama gäträëi mukhaà ca pariçuñyati | 

vepathuç ca çarére me romaharñaç ca jäyate ||29|| 
gäëòévaà sraàsate hastät tvak caiva paridahyate | 

na ca çaknomy avasthätuà bhramatéva ca me manaù ||30|| 
nimittäni ca paçyämi viparétäni keçava | 

na ca çreyo’nupaçyämi hatvä svajanam ähave ||31|| 
na käìkñe vijayaà kåñëa na ca räjyaà sukhäni ca | 

kià no räjyena govinda kià bhogair jévitena vä ||32|| 



yeñäm arthe käìkñitaà no räjyaà bhogäù sukhäni ca | 
ta ime’vasthitä yuddhe präëäàs tyaktvä dhanäni ca ||33|| 

äcäryäù pitaraù puträs tathaiva ca pitämahäù | 
mätuläù çvaçuräù pauträù çyäläù saàbandhinas tathä ||34|| 

etän na hantum icchämi ghnato’pi madhusüdana | 
api trailokya-räjyasya hetoù kià nu mahé-kåte ||35|| 
nihatya dhärtaräñörän naù kä prétiù syäj janärdana | 
päpam eväçrayed asmän hatvaitän ätatäyinaù ||36|| 

tasmän närhä vayaà hantuà dhärtaräñörän sva-bändhavän | 
svajanaà hi kathaà hatvä sukhinaù syäma mädhava ||37|| 

yady apy ete na paçyanti lobhopahata-cetasaù | 
kula-kñaya-kåtaà doñaà mitra-drohe ca pätakam ||38|| 
kathaà na jïeyam asmäbhiù päpäd asmän nivartitum | 
kula-kñaya-kåtaà doñaà prapaçyadbhir janärdana ||39|| 

kula-kñaye praëaçyanti kula-dharmäù sanätanäù | 
dharme nañöe kulaà kåtsnam adharmo’bhibhavaty uta ||40|| 

adharmäbhibhavät kåñëa praduñyanti kula-striyaù | 
stréñu duñöäsu värñëeya jäyate varëa-saàkaraù ||41|| 

saàkaro narakäyaiva kula-ghnänäà kulasya ca | 
patanti pitaro hy eñäà lupta-piëòodaka-kriyäù ||42|| 
doñair etaiù kula-ghnänäà varëa-saàkara-kärakaiù | 

utsädyante jäti-dharmäù kula-dharmäç ca çäçvatäù ||43|| 
utsanna-kula-dharmäëäà manuñyäëäà janärdana | 
narake niyataà väso bhavatéty anuçuçruma ||44|| 
aho bata mahat päpaà kartuà vyavasitä vayam | 

yad räjya-sukha-lobhena hantuà svajanam udyatäù ||45|| 
yadi mäm apratékäram açastraà çastra-päëayaù | 

dhärtaräñörä raëe hanyus tan me kñemataraà bhavet ||46|| 
evam uktvärjunaù saàkhye rathopastha upäviçat | 

visåjya saçaraà cäpaà çoka-saàvigna-mänasaù ||47|| 
 

iti çaìkaräcärya-kåte gétä-bhäñye prathamo’dhyäyaù  
||1|| 

